
PAGINA RUMANTSCHA

® Tgei paga duei in meinascola haver?

Martin Mathiuet

Quella damonda ei vegnida tschentada dif-
ferentas gadas e seresulta atgnamein ord il
fatg ch'il cantun ha negin concept cum-
plessiv per I'implementaziun per meinasco-
las cugl argument che la scola seigi in fatg
communal respectiv dalla singula scola ed
el cheutras buca cumpetents. Las singulas
scolas sligian il problem sin differentas mo-
das e per part seresultan certas «malgiu-
stias» ord da quei.

In exempel:

Scola x engascha in menader da scola en
temps parzial ed engascha quella persuna
aunc sco scolastA —era en temps parzial. La
lavur sco meinascola vegn pagada cun redu-
cir in cert diember da lecziuns d'instrucziun
per saver liquidar las lavurs dil meinascola
en quei temps. Priu il cass che quell’incum-
bens dil meinascola seigi 10 lecziuns sere-
sulta immediat duas damondas:

1. Contas uras lavur effectivas ha il meina-
scola da far per quella reducziun? - 10 lec-

ziuns ad jamna en 38 jamnas effectivas da
scola dessan 380 lecziuns a 50 minutas
(scalem superiur per part 40-45 minutas)
dess 316.67 uras lavur! Mintgaton vegn
operau cun multiplicar cul factur 1.5-1.7
per lavur da preparaziun, correcturas, etc.
che ston gie buca vegnir fatgas il temps da
meinascola. Ei quei sistem gests? — Tenor
miu manegiar buca!

2. Sch’ina mussadra da scoletta/scolina
surpren quella scharscha dat quei — per la
medema lavur — tut in'autra paga che sch’in
scolast dil scalem superiur sil maximum fa
da meinascola. Ei quei gest? — Tenor miu
manegiar buca!

Perquei dat ei per mei in model valabel:

In meinascola vegn engaschaus sco em-
ploiau dall’administraziun (funcziun da ca-
der) en ina procentuala da lavur annuala.
Normalmein lavuran ins ell’administraziun
ca 2000 uras (buca lecziuns) ad onn. 10

lecziuns corrispunda a 30% che dess 600
uras — in tec auter che quei sura! La paga ei
- independentamein dalla funcziun da sco-
lastA - la quota maximala d'in scolast dil
scalem superiur. Cheutras survegn era la
mussadra che meina la scola ina paga ade-
quata alla funcziun! Ch’in menader da sco-
la ha da scriver rapport da lavur ed uras se-
capescha da sesez per mei — mo quei dat
transparenza e possibilitescha la finala in
discuors (pli) objectiv da persunal!

® |a tschuetta 2007

Prest cumpara la Tschuetta 2007. Ella sefatschenta uonn cul
tema «animals». La redacziun ha semtgau ina intressanta
schelta da texts, maletgs e giugs en sursilvan, sutsilvan e sur-
miran. Per I'emprema gada san ils cumpraders dalla Tschuet-
ta separticipar ad ina concurrenza e gudignar in «iPod» ella
valeta da 500 frs.

La Tschuetta vegn vendida dils scolars dallas differentas sco-
las, dallas librarias ed era dalla

Lia Rumantscha Surselva
Via principala 42

La Tschuetta cuosta frs 8.50 plus pachetadi e porto

